
Xülasə: Məqalədə ümumi kimya tədrisində fənlərarası əlaqələrin tədrisi metodologiyası 

müzakirə olunur,  aşağıdakı problemlərin mahiyyəti izah olunur: hüceyrənin 

tərkibindəki kimyəvi maddələrin təbiəti və onların çevrilmələri arasındakı 

fənlərarası əlaqələr və həyat üçün vacib olan kimyəvi proseslər. 

Təhsil prosesində şagirdlərin mənimsədikləri bilik, bacarıq və vərdişlərin 

formalaşması inteqrativ şəkildə tədrisin təşkilini tələb edir. Dünya təcrübəsində 

inteqrasiyanın bir çox formulları müəəyən edilmişdir.Bunlardan biri fənlərarası 

inteqrasiyadır. Bu formada fənn üzrə nəticələrin digər fənlər üzrə nəticələrlə 

əlaqəli olması nəzərdə tutulur. Başqa sözlə desək, fənlərarası inteqrasiya hər hansı 

mövzunun tədris edilməsində iki və ya daha artıq fənn sahəsindən əldə edilən 

məzmunun öyrənilməsidir. Fənlərarsı əlaqə klassik pedaqoqların yaradıcılığında 

geniş yer tutmuşdur.  

Kimya və biologiya fənlərinin qarşılıqlı əlaqəli tədrisi üzrə prof. 

M.M.Abbasovun  bir sıra elmi məqalələri, kitabları çap olunmuşdur. O, biologiya 

qanun və qanunauyğunluqlarının tədrisi metodikası üzrə müdafiə etdiyi doktorluq 

dissertasiyasında fənnin kimya kursu ilə əlaqələndirilməsi imkanlarını tam 

araşdırmış, dərin əlaqələrin olmasını aşkara çıxarmış və bu imkanlardan istifadə 

etməklə biologiya fənninin keyfiyyətini artırmağa istiqamətlənən metodika 

işləmişdir. M.N.Maxmutov, N.N.Burdenko, (Fənlərarası əlaqə), akad. 

İ.D.Zveryev və V.N.Maksimovanın (Müasir məktəbdə fənlərarası əlaqə) 

əsərlərində təbiət-riyaziyyat fənlərinin, o cümlədən, fizika-kimya, kimya-

biologiya kursları arasındakı birtərəfli və qarşılıqlı əlaqəli tədris məsələlərinin 

nəzəri əsasları işlənilmişdir. Azərbaycanda bu problem üzrə tədqiqatlarda həmin 

əsərlərdən geniş istifadə olunmuşdur [1-5]. 

Tağıyeva  А.М.  ümumtəhsil məktəblərində kimyanın və biologiyanın 

tədrisinin əsas kəsişmə nöqtələrini diqqət mərkəzinə gətirir. Müəllif kimya və 

biologiya ilə əlaqəli olan mövzuların tədrisi qaydalarını müəyyənləşdirir. O, 

“Həyatın kimyəvi təşkili”, “Maddələr mübadiləsi və enerji”, “Fermentlər, onların 

kimyəvi tərkibləri və strukturları. Fermentlərin bioloji rolu” bölmələri üzrə əlaqəli 

mövzuların təhlilini təklif edir. 

Kimyanın biologiya ilə əlaqələndirməsində belə deyə bilərik: Canlı 

orqanizmin müxtəlif növlərinin orqan və toxumalarında məlum olan kimyəvi 

elementlərin çoxusuna təsadüf edilir. Onlardan 20 elementə bütün canlıların orqan 

və toxumalarında rast gəlinir. Bunlar C, N, H, O, S, P, K, Na, Ca, Mg, Mn, Zn, 

Fe, Cu, Co az miqdarda Mo, B, CI, I, Se olur. Bunlar insan və heyvan 

orqanizmində yayılma miqdarına görə 2 qrupa ayrılır: makroelementlərə (miqdarı 

0,001%-dən artıq olanlar) C, N, H, O, S, P, K, Na, Ca, mikroelementlərə (miqdarı 

0,001%-dən az olanlar) B, Mn, Zn, Cu, Mo, Co, B, Se, Ba, I, Sr və s. aiddir. 

Orqanizmin ümumi kütləsinin 96%-dən çoxunu, hüceyrənin 99%-ni əsas 4 

element O, C, H və N təşkil edir. Onlar canlı orqanizmin əsasını təşkil edən əsas 

üzvi maddələrin (zülalların, lipidlərin, karbohidratların) və suyun tərkibinə 

daxildir. Bunlar orqanogen elementlər adlanırlar. Canlı orqanizmin 70%-dən 

çoxunu su təşkil edir. Su orqanizmdə az da olsa dissosiasiya edir H
+ 

və OH
-
 

ionlarına. Su orqanizmdə bütün toxuma və orqanlarda olur, az bir hissəsi 

hüceyrədə birləşmiş haldadır. Suda bütün mineral və üzvi maddələr ion və ya 

hidrat halında olur. Canlı orqanizmin 10%-ə qədərini mineral maddələr təşkil edir. 

Orqanizmin əsas hissəsini zülallar (40-50%), karbohidratlar, nuklein turşuları, 

lipidlər və s. 50-60% təşkil edir. Hüceyrə canlıları cansızlardan fərqləndirən əsas 

xüsusiyyətlərə malikdir. Hüceyrə canlıların əsas quruluş və funksional vahididir. 

Ayrı-ayrı orqan və toxumaların hər birinin özünə məxsus hüceyrə quruluşu vardır.  

Hüceyrənin tərkibində üzvi və qeyri-üzvi birləşmələr müxtəlif miqdardadır. 

2-ci cədvəldən göründüyü kimi orqanizmin əsas kütləsini su təşkil edir. Belə ki, 

dərinin 58%, əzələnin 70%, qaraciyərin 71%, beynin isə 75%-ni su təşkil edir. 

Həmçinin zülal, lipid, karbohidratlar və mineral maddələr bütün orqan və 

toxumalarda müxtəlif miqdarda yayılmışdır.Təsadüfi deyildir ki, bu problemin 

prinsipləri, növləri və fənlərin tədrisindəki əhəmiyyətindən çox danışılmış və 

çoxlu sayda tədqiqat əsərləri yazılmışdır [6]. 

Kimya ilə biologiyanın qarşılıqlı əlaqəsini aydınlığı ilə görən F.Engels 

demişdir: “Fizikanı molekullar mexanikası, kimyanı atomlar fizikası və 

biologiyanı zülallar kimyası adlandırmaqla, bu elmlərdən birinin digərinə 

keçməsini, deməli istər bunların arasındakı əlaqəni, fasiləsizliyi, istərsə hər 

ikisinin fərqini, diskretliyini ifadə etmək istəyirəm”. Kimya və biologiyanın 

qarşılıqlı əlaqəsindən yaranan xüsusi elm sahəsi hesab edilən “biokimya” bir elm 

kimi çox böyük əhəmiyyətə malikdir. Bu elm bitki və heyvanlar aləmində gedən 

biokimyəvi hadisələri öyrənir və tədqiq edir.Şühəsiz ki, bu elmin əsası orta 

ümumtəsil məktəblərində biologiya və kimya fənlərinin tədrisində öz 

əhəmiyyətini, öz mahiyyətini tapır.  

Kimynın tədrisində şagirdlərin biologiyadan əldə etdikləri bilik, bacarıq və 

vərdişlərdən istifadə edilməsinə geniş imkan vardır. Tədris prosesində fənlərarası 

əlaqələrin əhəmiyyəti böyükdür. Onlar təlimin təhsil, tərbiyə və inkişaf 

məqsədlərinə nail olmağa bilavasitə təsir göstərir. Bu zaman fənlərarası əlaqələr 

şagirdlərdə elmi dünyagörüşü formalaşdırır; dünyanı hərəkətdə və inkişafda 

görməyə kömək edir; anlayışlar arasında məntiqi əlaqələrin yaradılmasına imkan 

verir. Bununla da şagirdlərin məntiqi təfəkkürünü inkişaf etdirir, məktəblilərin 

biliklərindəki formalizmin qarşısının alınması və aradan qaldırılması vasitəsi kimi 

çıxış edir; şagirdlər qarşısında donub qalmış kimi deyil, dinamik, keyfiyyətcə 

yeniləşmiş bir sistemi formalaşdırmağa imkan verir; tədrisə sərf olunan vaxtı 

azaldır və şagirdlərin yüklənməsinin qarşısını almağa kömək edir. Fənlərarası 

əlaqə əvvəllər keçilmiş, yanaşı keçilən və gələcəkdə keçilən (perspektiv) proqram 

materialları arasında yaradılır. Bunlar öz məzmunu və həyata keçilməsi 

ardıcıllığına, metodikasına görə eyni səviyyə daşımır. Əvvəlcə şagirdlərə məlum 

olan anlayış, proses və qanunauyğunluqlar arasında əlaqə yaratmaq üçün əvvəlki 

biliklər yada salınır, onların yardımı ilə yeni anlayış arasında əlaqə yaradılır. 

“Hüceyrənin kimyəvi” tərkibinin tədrisi prosesində şagirdlər neçə qrup 

maddələrin olduğu (üzvi və qeyri-üzvi) xatırladılır.  

Hansı maddələrə üzvi maddələr deyilir?  

Qeyri-üzvi maddələr üzvi maddələrdən nə ilə fərqlənir?  

Şagirdlər canlılarda ən çox dörd elementin olduğunu (C, H, N, O) bilirlər. 

Müəllim qeyd edir ki, zülalın tərkibində S, Fe, P və digər elementlərə də rast 

gəlinir. Dəmir hemoqlobinin tərkibinə daxil olur və oksidləşmə - reduksiya 

funksiyasını yerinə yetirir. Sadaladığımız bu əlaqə şagirdlərin əvvəlki biliklərinə 

əsaslanır. Lakin zülal molekulunun quruluşu, mol kütləsi, onun monomeri və 

özünün polimer maddə olması şagirdlərə kimyadan hələ məlum deyildir. Çünki, 

üzvi azotlu birləşmələr, zülallar, nuklein turşuları kimyadan XI sinifdə tədris 

olunur. Bunu nəzərə alaraq müəllim izah edir ki, zülallar makromolekulu, yəni 

polimer maddələrdir. Şağirdlər “polimer” anlayışını bilmirlər. Ona görə əvvəlcə 

polimerin nə olduğu izah olunur. Polimer maddələrin molekul kütləsi çox böyük 

olur. Məsələn, miozin (əzələ) zülalının mol kütləsi 1,5 milyona çatır. 

 Sonra izah edir ki, zülalın tərkibi amin turşularından ibarətdir. Amin 

turşusu tərkibinə NH2 (amin) qrupu olan maddələrdən məsələn, sizin tanıdığınız 

sirkə turşusundan (CH2–COOH) bir hidrogen atomu NH2 qrupu ilə əvəz olunarsa, 

(CH2–COONH2) buna amin turşuları deyilir. Bu turşu amino-asetat və ya qlisin 

turşusu adlanır. Sonra həmin amin tuşuları karboksil (COOH) və amin (NH2) 

qruplarının hesabına bir-biri ilə birləşərək böyük molekul kütləsi olan zülalları 

əmələ gətirirlər. Belə maddələrə “polimerlər” deyilir. “Poli” çox deməkdir. Ayrı-

ayrı amin turşuları isə “monomer” adlanır. Yüzlərlə amin turşuları birləşərək 

zülalları əmələ gətirir. Maraqlı olması üçün süddə olan zülallardan birinin tərkibi 

taxtaya yazılır. Evdə həmin zülalın mol kütləsini hesablamağı məsləhət görmək də 

olar. Müəllim qeyd edir ki, zülalların molekul kütləsinin böyük olmasına 

baxmayaraq onların tərkibində hələlik 20 amin turşusu mövcuddur. Müəllim amin 

turşularının birləşmə və zülalın əmələ gəlməsi reaksiyasını taxtada yazır. 

Eyni zamanda “amfoterlik” anlayışının mahiyyətini sual verməklə şagirdlərə 

xatırladır. Sonra izah edir ki, amin turşuları amfoter xassəli turşulardır. 

Deyilənlərdən aydın olur ki, elə mövzular vardır ki, orada əlaqənin üç 

formasından (əvvəllər keçilən, yanaşı keçilən və gələcəkdə keçilən) eyni zamanda 

istifadə etmək lazımdır. Ən çətin əlaqə forması hələ şagirdlərə başqa fənlərdən 

məlum olmayan anlayışlar arasında əlaqədir. Bu zaman qohum fənlərə aid olan 

anlayışları, prosesləri və qanunauyğunluqları müəllim təfsilatı ilə izah etməlidir. 

Məhz zülallar, karbohidratlar, yağlar, nuklein turşuları və s. mövzuları ümumi 

biologiyada kimyadan əvvəl keçilir. Ona görə də kimyəvi anlayışlar ilk anlayış 

kimi ətraflı öyrədilməzsə şagirdlər dərsin məzmunu və mahiyyətini dərk edə 

bilməzlər. Əgər fənlərarası əlaqə müxtəlif fənlərlə yanaşı keçilən materiallar 

arasında təşkil olunarsa, onda fənn müəllimləri bir-biri ilə əlaqə saxlamalı, ümumi 

təlim metodlarından və priyomlarından birgə istifadə etməlidirlər. Eyni zamanda 

birlikdə inteqrallaşdırılmış dərs, ekskursiyalar təşkil edə bilərlər. Fənlərarası əlaqə 

epizodik, birtərəfli və sistematik xarakter daşıya bilər.  

Ölkəmizdə həyata keçirilməkdə olan məktəb islahatı elmin və istehsalın 

müasir inkişaf səviyyəsinə uyğun biliklərlə silahlanmış geniş dünya görünüşünə, 

politexnik hazırlığa və peşə vərdişlərinə malik gənclər hazırlanmasında 

məktəblərimizin qarşısında mühüm vəzifələr qoyur. Bütün bu vəzifələrin yerinə 

yetirilməsi şagirdlərin ümumtəhsil hazırlığının və peşə yönümünün 

təkmilləşdirilməsini, təlim-tərbiyə prosesinin yüksəldilməsini tələb edir [1]. 

Ümumtəhsil fənləri üzrə yeni kurikulum proqramının məzmunu fənlərarası 

əlaqələrin həyata keçirilməsi üçün şərait yaradır.Mövzu üzrə aparılan dərslərin 

məzmunu və quruluşuna uyğun olaraq fənlərarası əlaqələr hüceyrənin kimyəvi 

təşkilinin xüsusiyyətləri, qeyri-üzvi və üzvi maddələrin quruluşu ilə onların bioloji 

funksiyası arasında əlaqə və qanunauyğunluqların aşkar edilməsi, həyat 

proseslərinin əsasını təşkil edən biosintez reaksiyalarının molekulyar mexanizmin 

və başqa məsələlərin dərk olunmasına yönəlməlidir.  

Mövzunun geniş təlim-tərbiyəvi əhəmiyyəti nəzərə alınmaqla şagirdlərin 

diqqəti hüceyrədə gedən həyat proseslərinin molekulyar mexanizminin 

öyrənilməsinə cəlb edilir. Kimya  elminin biologiya, fizika və başqa elmlərlə 

əlaqəsinin getdikcə genişlənməsi hesabına canlı orqanizmlərin hüceyrələrində 

gedən mürəkkəb proseslərin öyrənilməsi sayəsində yeni kəşflər və onların nəzəri, 

praktik əhəmiyyəti haqqında şagirdlərdə təsəvvür yaradılır. Belə ki, hüceyrəni 

təşkil edən kimyəvi maddələrin təbiətini onlar arasında gedən çevrilmələrin 

qarşılıqlı əlaqəsini və ardıcıllığını bilmədən həyat üçün vacib olan bioloji 

proseslərin mahiyyətini dərk etmək mümkün deyildir. Kompleks fiziki-kimyəvi 

metodların köməyi ilə zülalların və nuklein turşularının, bir çox fermentlərin və 

hormonların quruluşunun açılması biosintez reaksiyalarının mexanizminin 

öyrənilməsi canlı orqanizmin hüceyrələrində gedən proseslərin təbiəti haqqında 

təsəvvürləri kökündən dəyişdi. 

Fənlərarası əlaqə hətta müəllimlərin başqa elmlərdən biliyini inkişaf 

etdirməklə yanaşı təlim prosesində biliyini sintez və ümumiləşdirməyə kömək 

edir. Eksperimental olaraq sübut olunmuşdur ki, fənlərarası əlaqədən təlim 

prosesində düzgün istifadə etdikdə şagirdlərin təbiət və təbiət elmlərinin əsas 

anlayışı (materiya, maddə, enerji, cisim, fiziki hal, fiziki hadisə, kimyəvi hadisə, 

bioloji hadisə, quruluş, xassə, kütlə və s.), dialektikanın ümumi qanunları 

(kəmiyyət dəyişmələrinin keyfiyyət dəyişmələrinə keçməsi, inkarı-inkar, 

əksliklərin vəhdəti və mübarizəsi kateqoriyaları (səbəb, nəticə, zaman, məkan, 

imkan, gerçəklik, təsadüf, zərurət və s.) haqqında biliklərin sistemli 

formalaşmasına səbəb olur. 

Kimyanın biologiya, fizika, riyaziyyat, iqtisadi coğrafiya və əmək təlimi ilə 

əlaqəsinin mahiyyətini başa düşdükdə və onu həyata keçirdikdə şagirlərin 

politexnik və praktik bacarıqları daha da artır və inkişaf edir. Apardığımız 

tədqiqat nəticəsində müəyyən etmişik ki, fənlərarası əlaqə istər kimya proq-

ramında, istərsə də, dərslikdə öz əksini tamamilə tapmamışdır. Məhz buna görə də 

fənlərarası əlaqənin vəzifələrinin həyata keçirilməsi üçün fənlərarası əlaqəyə dair 

tədris materialının planlaşdırılması, müxtəlif fənn müəllimlərinin əməkdaşlığını, 

proqram və dərsliklərin əlaqə imkanlarının öyrənilməsi və s. tələb olunur. 

Н.А. Абышев, А.А. Пашаева, Г.А. Адилова 

Методка обучения межпредметный связи при преподавании химии 

 

РЕЗЮМЕ 

 

Статья раскрывает природу химических веществ, составляющих клетку и 

взаимосвязь их изменений, а также последовательность химческих процессов 

важных для жизни. В статье представлена методика обучения межпредметной 

связи при преподавании общей химии. 

The methodology of teaching interdisctplinary relation in teaching common 

chemistry 

 

SUMMARY 

 

The article deals with the methodology of teaching interdisciplinary relation in 

teaching common chemistry In the article the essence of the following problems are 

explained: the nature of chemical substances which contain the cell and interdisciplinary 

relations between their transformation, as well as l chemistrycal  processes which are 

important for life. 

